
HUDUDLARNI BARQAROR RIVOJLANTIRISH DASTURLARINI XALQARO 

STANDARTLAR TIZIMIGA MOSLASHTIRISH IMKONIYATLARI 

 

ВОЗМОЖНОСТИ АДАПТАЦИИ ПРОГРАММ УСТОЙЧИВОГО РЕГИОНАЛЬНОГО 

РАЗВИТИЯ К СИСТЕМЕ МЕЖДУНАРОДНЫХ СТАНДАРТОВ. 

 

OPPORTUNITIES FOR ADAPTING SUSTAINABLE REGIONAL DEVELOPMENT 

PROGRAMS TO THE SYSTEM OF INTERNATIONAL STANDARDS 

 

Sharapova Nigina Kadirovna 

Iqtisodiyot kafedrasi katta o‘qituvchisi, i.f.f.d. (PhD) 

 

Annotatsiya 

Maqolada hududlarni barqaror rivojlantirish dasturlarini xalqaro standartlar tizimiga 

moslashtirish imkoniyatlari “ESG” tamoyillari tizimida xarakterlanib mamlakatimiz amaliyotida 

ijodiy foydalanish imkoniyatlari aniqlangan. 

Kalit so‘zlar: Barqaror rivojlanish, iqtisodiy barqarorlik, ijtimoiy barqarorlik, ekologik 

barqarorlik, “yashil” iqtisodiyot, strategiya, barqaror rivojlanish strategiyasi, “ESG” tamoyillari, 

ekologik standartlar. 

 

В статье рассматриваются возможности адаптации программ устойчивого развития 

регионов к системе международных стандартов через принципы «ESG», а также определяются 

возможности их креативного применения в практике нашей страны. 

Ключевые слова: Устойчивое развитие, экономическая устойчивость, социальная 

устойчивость, экологическая устойчивость, «зеленая» экономика, стратегия, стратегия 

устойчивого развития, принципы «ESG», экологические стандарты. 

 

The article explores the possibilities of adapting regional sustainable development programs to 

international standards within the "ESG" principles system and identifies opportunities for creative 

application in the practical context of our country. 

Keywords: Sustainable development, economic stability, social stability, environmental 

stability, "green" economy, strategy, sustainable development strategy, "ESG" principles, 

environmental standards. 

 

Jahonda mintaqani barqaror rivojlantirish mexanizmi samaradorligini oshirish, xususan, qayta 

tiklanadigan energiya manbalari, ishlab chiqarishda eko­texnologiyalar, hududlarda “yashil” 

investitsion dasturlarni amalga oshirish, chiqindilarni qayta ishlash hajmini oshirish, ekologik 

iqtisodiyot boʻyicha standartlar tizimini ishlab chiqish asosida hududlarning barqaror rivojlanish 

salohiyatidan foydalanish unumdorligini oshirish, davlat­xususiy sheriklikning zamonaviy 

tamoyillarini ishlab chiqish, ishlab chiqarish jarayonlarini raqamlashtirish va sunʼiy intellektni joriy 

etish samaradorligini oshirishga qaratilgan tadqiqotlar soni ortib bormoqda. 

Jahon xoʻjaligi rivojlanishining turli bosqichlarida mamlakatlar, jumladan, ularning hududlari 

va turli mintaqalarda barqaror rivojlanish mexanizmi samaradorligini oshirishga qaratilgan davlat va 

hududiy dasturlar tarkibi takomillashib, ularning amal qilish tamoyillari ham yildan yilga kuchaytirib 

borilmoqda. Xususan, BMT tomonidan eʼlon qilingan 2030­yilga qadar boʻlgan muddatda barqaror 

rivojlanishning 17 ta maqsadlari boʻyicha rivojlanish tendensiyasiga erishish imkoniyatini beruvchi 

davlat va hududiy dasturlarni ishlab chiqish va ularni amalga oshirishning samarali mexanizmlarini 

shakllantirish murakkab jarayon hisoblanadi. Jumladan, mamlakatimiz prezidenti Sh.M. Mirziyoyev 

tomonidan respublika turli hududlarini kompleks va barqaror rivojlanish tendensiyalariga erishishini 

taʼminlashda “yalpi hududiy mahsulot hajmi 6,0­7,0 foiz miqdorda oʻsishini taʼminlashga qaratilgan 

hududning tabiiy geografik joylashuvi, ixtisoslashuvi, mehnat resurslari hamda infratuzilmaviy 

imkoniyatlarini inobatga olgan holda sanoat, qishloq xoʻjaligi, eksport, investitsiyalar, qurilish, 

xizmat koʻrsatish va boshqa tarmoqlar boʻyicha kichik dasturlarni ishlab chiqish”[1] vazifasi 

belgilangan boʻlib, ushbu vazifani samarali hal etilishini taʼminlashda ishlab chiqiladigan dasturlarni 

xalqaro standartlar tizimiga integratsiyalash talab etiladi. 

Mintaqani barqaror rivojlantirish mexanizmi amal qilishining xorijiy va milliy amaliyotlarini 

qiyosiy tahlil qilgan holda ularning bir­biridan farqli jihatlarini tadqiq etishda R. Kostiyukevich [2], 

V. Danilyuk [3], V.V. Dyadik [4], S. Filatov [5], V.V. Stroyev [6], M.A. Bazileva [7], V.I. Belov [8] 

kabi yaqin xorijlik iqtisodchi olimlarning ilmiy ishlarida oʻz aksini topgan. 

Tadqiqot jarayonida tizimli tahlil, tarixiylik va mantiqiylik, induksiya va deduksiya, analiz va 

sintez, qiyosiy va selektiv tanlab tadqiq qilish, monografik tahlil va guruhlash, ekonometrik tahlil va 

prognozlashtirish usullari qoʻllanilgan. 

Jahon xoʻjaligi rivojlanishining turli bosqichlarida mamlakatlar, jumladan, ularning hududlari 

va turli mintaqalarda barqaror rivojlanish mexanizmi samaradorligini oshirishga qaratilgan davlat va 

hududiy dasturlar tarkibi takomillashib, ularning amal qilish tamoyillari ham yildan yilga kuchaytirib 

borilmoqda. Xususan, BMT tomonidan eʼlon qilingan 2030 yilga qadar boʻlgan muddatda barqaror 

rivojlanishning 17 ta maqsadlari boʻyicha rivojlanish tendensiyasiga erishish imkoniyatini beruvchi 

davlat va hududiy dasturlarni ishlab chiqish va ularni amalga oshirishning samarali mexanizmlarini 

shakllantirish murakkab jarayon hisoblanadi. Jumladan, mamlakatimiz Prezidenti Sh.M. Mirziyoyev 

tomonidan respublika turli hududlarini kompleks va barqaror rivojlanish tendensiyalariga erishishini 

taʼminlashda “yalpi hududiy mahsulot hajmi 6,0­7,0 foiz miqdorda oʻsishini taʼminlashga qaratilgan 

hududning tabiiy geografik joylashuvi, ixtisoslashuvi, mehnat resurslari hamda infratuzilmaviy 

imkoniyatlarini inobatga olgan holda sanoat, qishloq xoʻjaligi, eksport, investitsiyalar, qurilish, 

xizmat koʻrsatish va boshqa tarmoqlar boʻyicha kichik dasturlarni ishlab chiqish”[9]  vazifasi 

belgilangan boʻlib, ushbu vazifani samarali hal etilishini taʼminlashda ishlab chiqiladigan dasturlarni 

xalqaro standartlar tizimiga integratsiyalash talab etiladi. 

Mamlakatda mintaqani barqaror rivojlantirish borasida amalga oshirilayotgan davlat dasturlari 

samaradorligini, ularni amalga oshirishning ustuvor yoʻnalishlari va hozirgi holati boʻyicha 

umumlashtirilgan koʻrsatkichlarni tahlil qilish asosida mazkur sohadagi mavjud muammolarni 

aniqlagan holda, xalqaro standartlar tizimiga mos keluvchi dasturlarni ishlab chiqish asosida 

respublika viloyatlarini barqaror rivojlantirish mexanizmi samaradorligini oshirishga erishiladi. 

Jumladan, mamlakatimizda mintaqani barqaror rivojlantirish borasida amalga oshirilayotgan davlat 

va hududiy dasturlar samaradorligini baholash maqsadida Xalqaro barqaror rivojlanish instituti 

(International Institute for Sustainable Development – IISD) bilan Oʻzbekiston Respublikasi 

ekologiya, atrof­muhitni muhofaza qilish va iqlim oʻzgarishi vazirligi tomonidan oʻzaro hamkorlikda 

oʻtkazilgan tadqiqotlari natijalaridan foydalanishni lozim topdik. 

Mamlakatda mintaqani barqaror rivojlantirish yoʻnalishlari sifatida quyidagi shartli belgilash 

oʻtkazilgan: 

­ iqtisodiy islohotlar samaradorligi sifatida mamlakatning barqaror rivojlanish indeksi 

belgilangan; 

­ ekologik barqarorlik yoʻnalishi boʻyicha mamlakatning atrof muhit samaradorligi indeksi 

koʻrsatkichlari belgilab olingan; 

­ ijtimoiy yoʻnalishdagi barqarorlik borasida inson taraqqiyoti indeksi belgilangan. 

1-jadval 

Oʻzbekistonning global reytinglardagi oʻrni [10] 

Reyting tizimlari 
Soʻngi oʻn yillikdagi 

tendensiya 

Soʻnggi uch 

yillikdagi tendensiya 

Atrof-muhit samaradorligi indeksi +1,90 reyting ball Oʻzgarishsiz qolgan 

Barqaror rivojlanish indeksi +9,0 foiz +3,0 foiz 

Inson taraqqiyoti indeksi +1,0 foiz +7,0 foiz 

Soʻnggi oʻn yillik davr mobayni mamlakatda barqaror rivojlanish indeksi boʻyicha koʻrsatkichi 

9,0 foizga ortib, iqtisodiy yoʻnalishda amalga oshirilayotgan davlat dasturlarining barqaror 

rivojlanish mexanizmi ekologik va ijtimoiy yoʻnalishdagi dasturlarga nisbatan samarali ekanligi 

aniqlangan. Jumladan, soʻnggi uch yil mobaynida mamlakatda inson taraqqiyoti indeksi 7,0 foizga 

ortib, ijtimoiy yoʻnalishdagi islohotlarni barqaror rivojlanish mexanizmi iqtisodiy va ekologik 

yoʻnalishlardagi dasturlarga nisbatan samarali ekanligi isbotlangan. 

Shu oʻrinda taʼkidlash joizki, 2014 yilga nisbatan inson taraqqiyoti indeksi 2023 yilda 1,0 

foizga ortgan boʻlsa, 2015­2020 yillarda 6,0 foizga kamayib, 2021­2023 yillarda 7,0 foizga ortganligi 

bilan xarakterlanadi. Ushbu holat Yangi Oʻzbekiston islohotlarining dastlabki bosqichida ijtimoiy 

yoʻnalishdagi davlat dasturlarining barqaror rivojlanish mexanizmi samarasiz boʻlib, soʻnggi yillarda 

rivojlanish vektoriga ega boʻlib kelayotganligi bilan izohlanadi. Jumladan, ekologik yoʻnalishda 

amalga oshirilayotgan davlat dasturlarining ham barqarorlik mexanizmini takomillashtirish zaruriyati 

mavjud ekanligi soʻnggi uch yillikda mamlakatning atrof muhit samaradorligi boʻyicha reyting 

koʻrsatkichlari oʻzgarishsiz qolganligi, shuningdek, respublikada barqaror rivojlanish indeksining 

tahlil etilayotgan davrda 3,0 foizga ortganligi respublika viloyatlarining iqtisodiy rivojlanish 

salohiyatidan yetarli darajada foydalanilmayotganligini koʻrsatadi. 

Oʻtkazilgan tadqiqot doirasida mamlakat iqtisodiy taraqqiyotining asosiy tendensiyalari va 

koʻrsatkichlariga baho berish orqali uning oʻziga xos xususiyatlarini aniqlashga erishilgan. 

Tadqiqotga koʻra, mamlakatimiz iqtisodiy rivojlanish salohiyatidan barqaror rivojlanish mexanizmi 

samaradorligini oshirishda sanoat tarmoqlarining suv resurslariga boʻlgan talabi ortib borayotganligi, 

birlamchi yoqilgʻi va energiya ishlab chiqarish, hamda qayta tiklanadigan energiya manbalaridan 

foydalanishda infratuzilma yetishmovchiligi bilan bogʻliq muammolar mavjud ekanligi aniqlangan 

(2­jadval). Bu mamlakatda iqtisodiy rivojlanish uchun infratuzilmani rivojlantirish boʻyicha 

investitsion talab mavjud ekanligini koʻrsatadi. 

2-jadval 

Oʻzbekistonning iqtisodiy taraqqiyotiga xos xususiyatlari[10] 

 

Koʻrsatkichlar 

Soʻngi oʻn 

yillikdagi 

tendensiya 

Soʻnggi uch 

yillikdagi 

tendensiya 

 

Rivojlanish trendi xususiyati 

YaIM oʻsishi Ijobiy Ijobiy 
Uzoq vaqt mobaynida YaIMning oʻrtacha 

yillik oʻsishi 5,0 foizdan yuqori boʻlgan 

Rasmiy bandlik Ijobiy Ijobiy 
Yollanib ishlovchilar bilan oʻz-oʻzini band 

qilish hisobiga rasmiy bandlik ortgan 

Ishlab chiqarish 

hajmining 

oʻzgarishi 

Ijobiy Ijobiy 
Ishlab chiqarishning fizik hajmi innovatsiya 

va yangi texnologiyalar hisobiga ortmoqda 

Birlamchi 

yoqilgʻi va 

energiya ishlab 

chiqarish 

Oʻzgarmagan Ijobiy 

Energiya samaradorligi koʻrsatkichi soʻnggi 

yillardagi innovatsion faollik hisobiga 

ortmoqda 

Sanoat 

tarmoqlarida 

suvga boʻlgan 

talab 

Salbiy Salbiy 

Ishlab chiqarish hajmining ortishi suv 

resurslaridan intensiv foydalanish 

zaruriyatini oshirmoqda 

Qayta 

tiklanadigan 

energiya 

manbalaridan 

foydalanish 

Salbiy 

Sezilarsiz 

ijobiy 

tendensiya 

2021 yildan keyingi davrda quyosh va 

gidroenergetika rivojlantirilmoqda, 

infratuzilma yetishmovchiligi muammosi 

mavjud 

 

Shu bilan birgalikda, tadqiqot doirasida ekologik yoʻnalishdagi barqaror rivojlanish mexanizmi 

holatiga ham baho berilib, bunda mamlakatda ekologik muammolar tobora avj olib borayotganligi 



“YANGI O‘ZBEKISTON IQTISODIYOTI” jurnali 2-son 2026 yil 

267 

aniqlangan. Mamlakatda infratuzilma yetishmovchiligi, jumladan yoʻl infratuzilmasining talabga 

javob bermasligi hisobiga avtomobillar tirbandligi hisobiga atmosferaga zararli gazlar chiqish hajmi 

ortib bormoqda. Shuningdek, mamlakatda sanoat ishlab chiqarishi sohasini rivojlantirish boʻyicha 

“yashil” investitsiya va texnologiyalardan keng foydalanish zaruriyati mavjud ekanligi aniqlandi. 

Ushbu holat sanoat ishlab chiqarishi hisobiga atrof-muhit va inson salomatligi uchun zararli boʻlgan 

maxsus ifloslantiruvchi moddalarning chiqarilishi ham ortib borayotganligi bilan izohlanadi  (3-

jadval). 

3-jadval 

Oʻzbekistonning ekologik barqarorlik yoʻnalishi uchun xos xususiyatlari[10] 

 

Koʻrsatkichlar 

Soʻngi oʻn 

yillikdagi 

tendensiya 

Soʻnggi uch 

yillikdagi 

tendensiya 

 

Rivojlanish trendi xususiyati 

Statsionar 

manbalar 

hisobiga 

ifloslanish 

Salbiy Oʻzgarmagan 

Statsionar manbalardan ifloslanish hajmi 

jadal surʼatlarda ortib borgan, ammo 

soʻnggi uch yillikda uni barqarorligini 

taʼminlashga erishilgan 

Mobil manbalar 

hisobiga 

ifloslanish 

Salbiy Salbiy 

Avtomobillar harakatiga yoʻl 

infratuzilmasining toʻliq javob bermasligi 

hisobiga tirbandliklar ortib, atmosferaga 

chiqariladigan zararli gazlar hajmi oʻsib 

bormoqda. Toshkent, Samarqand va 

Fargʻona viloyatlari jami bu turdagi 

gazlarning 88,0 foizini atmosferaga 

chiqaradi 

Maxsus ifloslantiruvchi moddalar boʻyicha: 

Qattiq jism va 

moddalar 
Salbiy Salbiy 

Sanoat (sement) chiqindilari chiqarish 

hajmi baland boʻlib, atrof-muhit va insonlar 

salomatligi uchun xavfli 

Oltingugurt 

dioksidi (SO2) 
Salbiy Ijobiy 

Sanoat tarmoqlarida atrof-muhit va insonlar 

salomatligi uchun xavfli boʻlgan energiya 

chiqindilari hajmi koʻp 

Kobalьt (CO) Salbiy Ijobiy Soʻnggi yillarda qisqartirishga erishildi 

Azot oksidi 

(NOX) 
Salbiy Salbiy 

Sanoat va qishloq xoʻjaligi ishlab chiqarishi 

hisobiga ortmoqda 

Uglevodorodlar Salbiy Ijobiy 
Soʻnggi yillarda sezilarli darajada 

qisqartirishga erishildi 

 

Shu bilan birgalikda, mamlakatda suv resurslaridan foydalanish holati boʻyicha ham tegishli 

muammolar mavjud boʻlib, faqatgina sugʻoriladigan yerlarning 23,0 foiz qismini suv tejamkor 

texnologiyalar bilan taʼminlashda ijobiy natijaga erishilgan boʻlib, iqtisodiyot tarmoqlari kesimida 

suv resurslari isteʼmoli, ularda suvning yoʻqotilishi, suvning ifloslanishi kabi yoʻnalishlarda salbiy 

tendensiyalari kuzatilmoqda (4­jadval). 

4-jadval 

Oʻzbekistonning suv resurslaridan foydalanish holati boʻyicha oʻziga xos xususiyatlari[10] 

 

Koʻrsatkichlar 

Soʻngi oʻn 

yillikdagi 

tendensiya 

Soʻnggi uch 

yillikdagi 

tendensiya 

 

Rivojlanish trendi xususiyati 

Suv isteʼmoli 

(tarmoqlar 

kesimida) 

Salbiy Salbiy 

Sanoat ishlab chiqarishi va kommunal 

sohada suv isteʼmoli ortib bormoqda 

Tarmoqlarda suv 

resurslari 

yoʻqotilishi 

Salbiy Juda salbiy 

Magistral va xoʻjaliklararo kanallar va ichki 

tarmoqlarda katta miqdorda suv yoʻqotiladi, 

sugʻorish tizimlari past samaradorlikka ega, 

sanoat korxonalari suvni qayta ishlashdan 

manfaatdor emas 

Suvning 

ifloslanishi 
Salbiy Salbiy 

Aksariyat suv oqimlari oʻrta darajadagi 

ifloslanish reytingiga ega, yirik sanoat 

obyektlari va kommunal oqava suvlarini 

tozalash inshootlari mavjud hududlarda suv 

sifati mahalliy darajada yomonlashgan 

Muzliklarning 

qisqarishi 
Salbiy Salbiy 

Global iqlim oʻzgarishi sababli Markaziy 

Osiyo muzliklari hajmi 30,0 foizga 

qisqarib, keyingi yillarda ushbu koʻrsatkich 

oʻsishi prognoz qilinmoqda 

Qurgʻoqchilik 

davomiyligi va 

chastotasi 

Oʻzgarmagan Salbiy 

Kuchli qurgʻoqchilik davrlari: 2000 y, 2008 

y, 2011 y, 2014 y. va 2018 yillar 

Suv tejamkor 

texnologiyalar 
Salbiy Ijobiy 

Sugʻoriladigan yerlarning 23,0 foizi suv 

tejamkor texnologiyalar bilan taʼminlangan 

  

Mamlakatda mintaqani barqaror rivojlantirishning ijtimoiy yoʻnalishida amalga oshirilayotgan 

islohotlarning samaradorligi ekologik va iqtisodiy yoʻnalishdagi islohotlarga nisbatan ijobiy 

tendensiyaga ega boʻlganligi bilan xarakterlanadi. Ammo, mamlakatda ijtimoiy infratuzilma 

yetishmovchiligi bilan bogʻliq boʻlgan muammolar hali hanuz mavjud boʻlib, ushbu holat chekka 

hududlardagi aholi yashash punktlariga koʻzga tashlanadi. Shu bilan birgalikda, qishloq va shahar 

hududlari ijtimoiy infratuzilmasining rivojlanganlik darajasi boʻyicha ham sezilarli darajada 

farqlanish holatlari mavjud hisoblanadi (5­jadval). 

5-jadval 

Oʻzbekistonning ijtimoiy rivojlanish yoʻnalishidagi barqarorlik xususiyatlari[10] 

 

Koʻrsatkichlar 

Soʻngi oʻn 

yillikdagi 

tendensiya 

Soʻnggi uch 

yillikdagi 

tendensiya 

 

Rivojlanish trendi xususiyati 

Umr davomiyligi Ijobiy Oʻzgarmagan 
Mamlakat aholining umr davomiyligi tibbiy 

xizmatlar sifati hisobiga ortib bormoqda 

Bolalarning 

oziq-ovqat 

xavfsizligi va 

ovqatlanishi 

Oʻzgarmagan Ijobiy 

Soʻnggi yillarda bolalar salomatligi, 

jumladan, ularning sogʻlom va xavfsiz 

ovqatlanishini taʼminlashga ustuvorlik 

kuchli qaratilmoqda 

Yurak-qon tomir 

va nafas yoʻli 

kasalligi 

Oʻzgarmagan Ijobiy 

Kasallanish darajasi kamaygan, ammo 

IHTT mamlakatlariga nisbatan hali hanuz 

yuqori hisoblanadi 

Oziq-ovqat va 

toʻyib 

ovqatlanish 

Ijobiy Ijobiy 

Aholining asosiy turdagi oziq-ovqat, 

jumladan, sut va sut mahsulotlari, tuxum, 

meva va sabzavotlar isteʼmoli sezilarli 

ortgan 

Aholi 

savodxonligi 
Ijobiy Ijobiy 

Aholiga koʻrsatilayotgan taʼlim 

xizmatlarining qamrovi kengayib, sifati 

takomillashtirilgan 

Aholi 

daromadlari 
Ijobiy Ijobiy 

Aholi jon boshiga real daromadlar 

respublikaning barcha viloyatlari ortgan 

Ijtimoiy 

infratuzilma 
Ijobiy Ijobiy 

Ijtimoiy infratuzilma holati yaxshilanishiga 

qaramay, muammolar mavjud 

Mamlakatimizda mintaqaviy barqaror rivojlanish mexanizmi ijtimoiy yoʻnalishda iqtisodiy va 

ekologik barqarorlik yoʻnalishiga nisbatan samarali amal qilib kelayotganligi aniqlandi. Shu bilan 

birgalikda, mintaqaviy barqaror rivojlanish mexanizmining barcha yoʻnalishlari boʻyicha tegishli 

muammolar mavjud boʻlib, eng koʻp muammoli vaziyatlar ekologik barqarorlik yoʻnalishida boʻlib, 

bu turdagi muammolar respublika hududlarining iqtisodiy rivojlanish salohiyatidan toʻliq foydalanish 

imkoniyatini bermayotganligini koʻrishimiz mumkin boʻladi. Ushbu vaziyatni inobatga olgan holda, 

mamlakatimiz hududlari kesimida mintaqaviy barqaror rivojlanish mexanizmini xalqaro 

standartlarga moslashtirishda ilgʻor xorij amaliyotiga asoslanishni lozim topdik. 

Jahon amaliyoti tahliliga koʻra, Iqtisodiy hamkorlik va taraqqiyot tashkiloti (IHTT) ga aʼzo 

boʻlgan mamlakatlarda mintaqaviy barqaror rivojlanish mexanizmlari BMT tomonidan ishlab 

chiqilgan tamoyillar tizimini oʻzaro mutanosiblashgan holda qoʻllab kelayotganligini bilan 

xarakterlanadi. Oʻtkazilgan tahlillarga koʻra, barqaror rivojlanish mexanizmida ekologik muammolar 

ustuvor ahamiyat kasb etuvchi mamlakatlar amaliyotida “ESG” tamoyillariga asoslangan holda 

“yashil” investitsiyalarni jalb qilishga ustuvorlik qaratiladi. Shu bilan birgalikda, bugungi kunda 

“ESG” tamoyillari tizimi global investitsion bozorda investorlar uchun ustuvor ahamiyat kasb etuvchi 

yoʻnalishlarda milliy iqtisodiyot tarmoqlariga oʻz kapitalini joylashtirish imkoniyatlarini 

kengaytiradi.  

“ESG” tamoyillari tizimi – bu investorlar uchun barqarorlik va javobgarlik mezonlari sifatida 

xarakterlanib, faqatgina moliyaviy foyda koʻrish emas, balki ekologik (atrof­muhitning ifloslanishi, 

energiya samaradorligini oshirish, resurs tejamkorligini taʼminlash), ijtimoiy (mehnat huquqlarini 

himoya qilish, ijtimoiy tenglikni taʼminlash va aholi bandligini ragʻbatlantirish) va boshqaruv (davlat 

boshqaruvida shaffoflik, korporativ boshqaruv samaradorligini oshirish, korrupsiyaga qarshi 

kurashish va uni cheklash) boʻyicha barqaror rivojlanish mexanizmi samaradorligini oshirishga 

xizmat qilgan holda Yangi Oʻzbekiston sharoitida “Yashil” energetika siyosati, karbon chiqindilarini 

qisqartirish (COP 26 – Parij kelishuvi), davlat­xususiy sheriklik (DXSh) orqali ekologik loyihalarni 

amalga oshirish imkoniyatlarini kengaytirishi bilan xarakterli hisoblanadi. 

Yangi Oʻzbekiston sharoitida “ESG” tamoyillari tizimi asosida qayta tiklanuvchi energiya 

(quyosh, shamol energiyasi), suv tejamkor texnologiyalar, eko­infratuzilma, barqaror qishloq 

xoʻjaligi va “yashil” transport kabi sohalarga “yashil” investitsiyalarni jalb qilish mumkin boʻladi (6­

jadval). 

6-jadval 

Yangi Oʻzbekistonda “ESG” tamoyillari orqali “yashil” investitsiyalarni jalb qilish mumkin 

boʻlgan ustuvor sohalar 

Sohalar Sabablar 

Qayta tiklanuvchi energiya (quyosh va 

shamol energiyasi) 

Tabiiy iqlim sharoiti, energiya ehtiyoj yuqori 

Suv tejovchi texnologiyalar Qurgʻoqchilik, suv resurslari tanqisligi 

Eko-infratuzilma 
Qattiq chiqindilarni qayta ishlash, energiya 

samarador uylar 

Barqaror qishloq xoʻjaligi 
Agroeksport va organik mahsulot yetishtirish 

salohiyati 

“Yashil” transport 
Avtobuslar, velosiped infratuzilmasi, 

elektromobillar 

 

Shu bilan birgalikda, “ESG” tamoyillari tizimi asosida davlat tomonidan amalga oshiriladigan 

islohotlarning strategik yoʻnalishlari (1-rasm) quyidagilar bilan boyitilishi talab etiladi: 

1-rasm. Yangi Oʻzbekistonda “ESG” tamoyillari tizimini joriy qilishning strategik 

yoʻnalishlari 

 

– respublika viloyatlari uchun “ESG” pasportlarini ishlab chiqish – bunda har bir hududning 

“ESG” koʻrsatkichlarini baholash orqali olingan natijalarni investorlarga taqdim etish talab etiladi; 

– “Yashil” investitsiya agentligini tashkil etish – bu orqali “ESG” loyihalarini 

moliyalashtirishda DXShning ixtisoslashtirilgan yoʻnalishi shakllantiriladi; 

– “ESG” standartlariga muvofiq hujjatlashtirish – bunda yangi investitsion loyihalarni xalqaro 

“yashil” obligatsiyalar bozoriga chiqarish imkoniyatiga erishiladi; 

– jamoatchilikni jalb qilish va shaffof monitoring tizimini shakllantirish – mahalliy loyihalarda 

aholi ishtirokini taʼminlash va ochiq maʼlumotlar platformalarini ishlab chiqish kerak boʻladi. 

Oʻzbekiston Respublikasi hududlari kesimida taklif etilayotgan “ESG” tamoyillari tizimi 

asosida yashil investitsiyalarni jalb qilish imkoniyatlarini hududlarning “yashil” investitsion 

salohiyatining ustuvorliklaridan kelib chiqqan holda “ESG” tamoyillari tizimining tarkibiy 

yoʻnalishlari boʻyicha quyidagi tartibda asosida shartli baholashni amalga oshirdik: 

– bir yulduz (⭐️) – past daraja; 

– ikki yulduz (⭐️⭐️) – oʻrtadan past daraja; 

– uch yulduz (⭐️⭐️⭐️) – oʻrta daraja; 

– toʻrt yulduz (⭐️⭐️⭐️⭐️) – oʻrtadan yuqori darajada; 

– besh yulduz (⭐️⭐️⭐️⭐️⭐️) – yuqori darajada. 

Yuqorida keltirilgan mezonlar asosida respublika viloyatlarining “ESG” tamoyillari tizimiga 

asoslangan holda “yashil” investitsiyalarni jalb qilish salohiyati boʻyicha baholash natijalari 7-

jadvalda keltirib oʻtildi. Oʻtkazilgan baholash natijalari quyidagi xulosalarni olish imkonini berdi: 

7-jadval 

Respublika viloyatlarining “ESG” tamoyillari asosida “yashil” investitsion salohiyati boʻyicha 

reyting koʻrsatkichlari 

Respublika viloyatlarining “ESG” pasportlarini ishlab chiqish

"Yashil" investitsiya agentligini tashkil etish

“ESG” standartlariga muvofiq xujjatlashtirish

Jamoatchilikni keng jalb qilish va shaffof monitoring tizimini shakllantirish

– Toshkent shahri, Navoiy va Toshkent viloyatlari “ESG” tamoyillari tizimi boʻyicha ball 

diapazoni yuqori (13–15 ball yoki yulduz) boʻlgan hududlar hisoblanib, ular institutsional (yoki 

davlat boshqaruvi samaradorligi) va texnik salohiyati yuqoriligi bilan xarakterlanadi; 

– respublikaning Samarqand, Andijon, Xorazm, Fargʻona, Buxoro viloyatlari va 

Qoraqalpogʻiston Respublikasi hududlari “ESG” tamoyillari tizimi boʻyicha ball diapazoni oʻrtadan 

yuqori boʻlib (10–12 ball yoki yulduz), ular “yashil” investitsiyalarni jalb qilish boʻyicha maʼlum 

salohiyatga ega holda loyihalarni toʻgʻri tanlash muhim ahamiyat kasb etadi; 

– Namangan, Surxondaryo, Jizzax va Sirdaryo viloyatlari oʻrta darajadagi (7–9 ball yoki 

yulduz) “ESG” tamoyillari tizimi boʻyicha ball diapazoniga ega boʻlib, ushbu hududlarda “ESG” 

tamoyillariga asoslangan transformatsiya va hududiy dasturlarni ishlab chiqishga ustuvorlik qaratish 

maqsadga muvofiq; 

– respublikada faqatgina Qashqadaryo viloyatining “ESG” tamoyillari tizimi boʻyicha ball 

diapazoni past darajada (7–9 ball yoki yulduz) boʻlib, hududda energiya va boshqaruv boʻyicha 

investitsiyalarni jalb qilishdan avval hududiy islohotlarni kuchaytirish zaruriyati mavjud ekanligi 

aniqlandi. 

Umuman olganda, taklif etilayotgan “ESG” tamoyillari tizimiga asoslangan holda respublika 

viloyatlari kesimida belgilangan tarmoqlarga “yashil” investitsiyalarni jalb qilish orqali mintaqaviy 

barqaror rivojlanishning ekologik va iqtisodiy yoʻnalishdagi rivojlanish salohiyatidan foydalanish 

samaradorligi ortadi. Shu bilan birgalikda, hududlarga bu turdagi “yashil” investitsiyalarni jalb qilish 

boʻyicha ishlab chiqilgan takliflar davlat va hududiy dasturlar asosida barqaror rivojlanish 

mexanizmini xalqaro standartlarga integratsiyalash imkoniyatini kengaytiradi. 

